
NDEKO WILLIAM  BRANHAM  

Mbóte Baningá.   

 

NDEKO STEVEN  

Boyei bolamu na Bosangeli nsango Mbote Baningá, wapi tomemaka nsango ya sika 

mpe ya ntano nyoso epai ya binó, Mwasi ya libála ya mokili mobimba. Boye, mbote na 

ba Mika nyoso kúná libanda. Boyei bolamau na Bosangeli nsango Mbote Baninga lelo. 

Ezali mokolo ya Poso, sánzá ya Zómi 10, mpe Nazali Stephen Tutani. 

 

NDEKO WILLIAM   

Losáko, mpe mbote mingi mpenza na moko na moko na bino bozali koyóka, mpe 

lokola. Boye, Nazali William McMasters. 

 

NDEKO STEVEN   

Na bongo, ndeko Will, Nabánza ntango mosusu ekozala likanisi malamu kobanda 

koyebisa bango, tokosála nde yango?  

 

NDEKO WILLIAM   

Olobi sóló, Nakanisi epusi malámu tósála yango. 

  

NDEKO STEVEN   

Boye, bandeko mibali mpe basi, tozalaki kozua mwa mikakatano na ntongo oyo. Kozala 

sembo. Ee, 

 

NDEKO WILLIAM   

Yango mpenza. Awa. 

 

NDEKO STEVEN   

Ezali bongo. Tozalaki kotunana tobanda kutu boni kosolola na ntina na oyo toyokakaki 

likolo ya boyekoli na biso nsuka ya Poso eleki kouta na Mokanda ya Ba Mpongo 

koyangana elongo kino na bande toyokaki kouta na mokonzi monene ya mapinga na 



biso ya minzoto minei, boyebi, koyekolisa biso, mpe kopesa biso liteya wana, etumba 

monene koleka ebundama ndele. Eh! Oyo nde 

 

NDEKO WILLIAM   

ntango nini, Amen. Okoki te okoki te kotia yango na maloba. Nalingi koloba, eleki 

maloba ya bakufi kosombitinya yango eleki makoki ya moto. Mpe boyebi oyo ezali 

kokoma sikawa mpenza? Kosangisa Mwasi ya libala eleki makoki ya moto. Kondima 

mpe emoniseli azali kosopa kati na Mwasi na Ye ya libala eleki makoki ya moto, mpe 

oyo tolatisami na yango lokola bibuneli eleki makoki ya moto. Mpe kobika kati na mokili 

lokola tozali kobika lelo, makambo nyoso mazali kotalela mpe mazali likolo ya  nzoto 

mpe bikotelo mpe kotalisa nsima mpe makambo nyoso. Ezali lokola ete tokokamwa te 

ezali etumba monene koleka ebundama ndele, mpe ebelemi sikawa kokota na mosala. 

 

NDEKO STEVEN   

Amen. Ezali likambo mosusu te kasi solo, moninga na ngai. Alobaki yango, koloba na 

ntina na momboto ya Abalayama, boni tobiangami na lolenge wana ya kondima, mpe 

alobaki ete etumba monene ezali kondongbana sikawa, mokili mobimba. Nzambe alingi 

bana na Ye bamitangola na komona, koleta, komama, kolumbuta, koyoka, mabanza, 

mongongo ya yo moko ya kati, makoki ya bokundoli, makanisi, bilingalinga, makambo 

nyoso. Kofungola likanisi na bango mpe kotika Liloba kokota mpe kokokana na Liloba. 

Mpe yango mpenza nde tozali kosala, moninga na ngai. Lokola alobaki, bibuneli 

kopelapela, ba langi kopepa na mopepe, wana tosimbi mipanga na biso. Tozali 

kokende liboso. 

 

NDEKO WILLIAM   

Amen. Tokende liboso, basoda na ekulusu! Oo, mwasi na ngai mpe ngai tozalaki 

kosolola na ntina na yango nsima ya bande, mpe nayebi ezali eloko moko toyoka yango 

mpe toyeba mpo ya ba mbula, mpe toyoka bande oyo mbala mingi, mingi, kasi bo solo 

to emoniseli na yango ezali ete ezali kokwea kolongwa awa na makanisi ma yo, mpe 

ezali kozinda kozua longo na bozindo ya mitema na biso. 

 

NDEKO STEVEN   

Yango 

  



Molobi 2  

ezali, oyebi, ezali bongo. 

 

NDEKO WILLIAM   

Óyoka nini na nzoto, makoki ya bokundoli na yo mazala nini, bomami na yo na nzoto 

bozali nini, mongongo na yo na kati, bilingalinga, bikotelo to soko nini mosusu Satana 

azali komeka kosalela konyata yo ete oyoka obongi te to kotia ntembe to eloko ata nini. 

Etali te. Nalingi koloba ezali maloba ya biso te, ezali Maloba na Ye, mpe oyo wana 

eyebi kokwea te. Mpe tozali kopapa mpe kosasa bisika nyoso. Elobi Nkolo Yawe, Elobi 

Nkolo Yawe, Elobi Nkolo Yawe. 

 

NDEKO STEVEN   

Kopanza ye na yango, Nkolo. Oo, Nalingaki yango ntango azalaki kosolola na ntina na 

yango, mpe Nalingaki kopapa. Nde yango, Nalingi koloba, alobi ézala molimo mabe, 

monguna, bokono, opapi yango mbala ya liboso. Ezali ete soko emonani lokola ezali 

koningana te, papa yango lisusu, papa yango lisusu. Oyebi molimo mabe, azali  azali 

nde kobetama. Nandimisami mpenza ntango nyoso oyo. Nalingi koloba eleki koleka 

mpo ete ezali mpenza oyebi ntango mosusu káka kozala na nzoto oyo azali mpenza 

komeka kotinda makambo nyoso wana kotemela mpe kobundisa kondima na biso mpe 

azali mpenza komeka ete afungolisa biso balabala wana, elekelo wana azalaki kosolola 

na ntina na yango koyeisa ntembe, oyebi. Mpe ee, mpe Nalingi kaka ndenge alobaki, 

“Yoka, ekoki kobundisa yo kasi ekoki kokota epai na yo te kino okosila koyamba yango. 

Oo, Nazalaki. Nazali mpenza na matondi mpo na yango. Ee, ngai mpe lokola. Oyebi, 

mpe ezali bongo. Toyambi na biso bobele Liloba na Nzambe. Epupolaki makambo 

nyoso, esukolaki ba tiyó nyoso. Esalaki yango. 

 

NDEKO WILLIAM   

Amen. Mpe Lil 

  

NDEKO STEVEN   

Liloba lizali kokonza. Tozali na mabongisi ya Mwese, lokola, mpe oyebi ntembe nyoso 

ekei, nsomo nyoso ekei, mpe eloko moko etikali wana te longola se Liloba ya Nzambe. 

Satana akokoka te kobundisa yango. 

 



NDEKO WILLIAM   

Akokoka te. Ezali bonzenga. Amen. Nazali kobete ntembe na ngai ntembe sikawa. 

Nazali kondima Liloba ya Nzambe. Ngai oyo nayeli yo, Satana! Masanzoli na Nkombo 

na Nkolo. Oyebi tozali te kokota na elanga ya etumba na mwa bondóki moke ya .22 ya 

tóka-tóka-tóka. Nalingi koloba tozali na bombe ya atomiki, moninga na ngai, mpe tozali 

kokata monguna nyoso liboso na biso na mopanga mopeli bipai nyoso mibale. Liloba, 

oyebi boni akokanisaki yango na motindo Grant akamataki Richmond bobele lokola 

ayaki na yango. Mpe Nalingaki boni alobaki, “Nde bongo basoda ya Nzambe 

bakamataka lisumu, bokono, bobele lokola bayei na yango. Amen. Nde lolenge 

balongaka ntembe na bango mpe nsomo mpe makambo. Oo, etondi nde kotonda na 

biteni mike mike ya mabanga ya motuya. 

 

NDEKO STEVEN   

Oo, etondi kotonda, mpe Nalingi yango. Ezali lokola nde tokokaki ntango nyoso 

kozonga na yango soko ebimi mpe komikanisela, kozongela maloba wana mpenza, 

lokola mokanda mozalaki koloba. Tolati mpenza molato mobimba ya etumba na 

bibuneli, oyebi, mpe ezali lokola ete tozali mpenza na elembeteli ete ebuneli tozali na 

yango, akoki kozangisa biso kondima na yango te, oyebi, to kokanisisa biso ete ezangi 

kosala mosala. Ekokoka te 

 

NDEKO WILLIAM   

Kobotola biso bibuneli. 

 

NDEKO STEVEN   

Kokata ye biteni-biteni lokola Kapiteni na biso, Nkolo Yesu asalaki. 

 

NDEKO WILLIAM   

asalaki.  

 

NDEKO STEVEN   

Te, ezalaki ezalaki benda-bika, mpe zábolo azuaki nde oya ye. Nalingaki kopupola ya 

kufa oyo Ndeko Branham apupolaki na yango Satana na nsuka ya bande mpe 

mabondeli mpe ezalaki lisakoli mpo ya mondenge moko na moko ekotelema, mpe 

moko na yango ezalaki na 486 kuna, epai wapi alobi, :Satana, obungisi etumba. Toyeli 



yo sikawa. Tozali kotambola kozua mboka na elaka. Ngomba oyo nde nini liboso na 

Jelubalam? Nabanza alobaki yango bongo, mpe Nalingi lolenge alobaka nkombo 

yango. Kasi alobaki, “Nani oyo azali kotelema kuna liboso? Okokóma patátálú. Na 

bongo, na mopanga mopeli bipai nyoso mibalé, tokosasa yango kino na nse. Ezali solo, 

mpe ezali eloko mosusu te kasi sóló. 

 

NDEKO WILLIAM   

Amen. Ya lisakoli, ezali mpenza solo, mpe oo, ezali bobele na moko mosusu tosengeli 

koyoka liboso ete tosukisa eteni oyo. Kasi ndeko Stephen, liboso tokende, tolingaki 

kozala wapi soko na motindo oyo ya Bilei te? Oo, 

 

NDEKO STEVEN   

moninga na ngai, ezali solo mpenza na maloba te kolimbola oyo tozali koyoka. Bobele 

matondi, Nkolo, mpe tozali kobika likolo na yango, oyebi. Mpe Nalingi boni Ayeisaki 

yango. Likambo ezali ete oyo ezali kosalema, oyebi, koloba na ntina ya kolata molato 

mobimba ya etumba ya Nzambe, mpe lokola mwa likambo, azalaki kozua mwa ntango 

mingi, na nsima eyaki lokola, “Boyebi mpo na nini Nazali kosala oyo? Bóyóka Nayebisa 

bino mpo na nini Nazali kosala oyo. Lolenge alobaki yango ezali lokola, “Oo. Nsima 

ayebisaki biso na ntina ya batambwisi masuwa mpe na ntina ya mwa ndako ya 

ebombelo kati ya ekolo mobimba oyo, mpe Nayebisamaki kobomba mingi ya biloko. 

Mpe soló ezali, tozali koleisama na yango. Biso nde ntina Bilei yango bibombamaki. 

Tozali kotia yango na ekunde te. Tozali kobebisa yango te.  

 

NDEKO WILLIAM   

Te, 

  

NDEKO STEVEN   

Abombaki yango. Tozali kolia mpe koleisama na 

Molobi 1 

 

 yango. Amen. 

  

NDEKO STEVEN   

Mpe totondi Nzambe ezali kobatela bisó. 



  

NDEKO WILLIAM   

Amen. Nkolo Ayebaki ete tosengelaki kozala na Bilei yango lelo, mpe ezali nzela bobele 

moko mpo ya biso kozala na bomoi. Mpe Aponaki biso mpe Atiaki mposa, nzala ya 

Liloba wana kaka, mpe bozindo bozali kobianga bozindo. Mpe tosengeli komona lisakoli 

kokokisama liboso ya miso ma biso moko, 

 

NDEKO STEVEN   

mpe kozala eteni ya lisakoli yango. 

 

NDEKO WILLIAM   

Amen. 

  

Molobi 1   

Sikawa, oyo nde nazali koloba na ntongo oyo: ezali kobomba bilei, kobomba bilei, ete 

bózala na eloko ya kolia, ete bozala na eloko moko ya kosala lipati likolo na yango. Zua 

yango likolo na bande na yo, fanda na mpio ya ndako na yo. Ntango mosusu wana 

ekozala ngai mosika mpenza, bokokóba komikundwela makambo maye mazali soló. 

Fanda na kati ya eteni na yo ya ndako mpe yoká. Oyo nde bobombami ya Bilei kati ya 

ndako y’ebómbelo. Nayebi te mobembo mozali wapi, kasi ézala ata wapi, Ayebi esika 

Azali kokamba. Nayebi te. Nazali bobele kolanda. 

  

NDEKO STEVEN   

Tozuaki bosenga ya mabondeli uta na lisanga ya biso ya VGR Kenya mpo ya oyo etali 

mbeba mopepe ya mbúla ya El Nino banda sanza ya Zomi kino ya Zomi na Mibale ya 

mbula oyo. Mpo ya mabota mingi kati ya Kenya, likambo oyo ememi bikaniseli ya mpasi 

mingi na motema. El Nino ya liboso iyeisaki mpela ya kobebisa nyoso, kopukola ba 

ndako, kobebisa nzela, kobebisa milona mpe koboma bibwele. Na 2023 káka, Lisangá 

ya Bikólo ya mokili mobimba bapesaki lapolo ete mpela esalaki ete ndambo ya milió ya 

bato bakimaki bifandelo na bangó mpe mpela ebomaki bato koleka 100. Makambo 

babíkákí liboso masungi biso kososola ete bandeko mibali mpe basi bazali kosenga na 

bandimi na mokili mobimba kotelema na bango elongo na mabondeli mbala oyo.  

 

NDEKO WILLIAM   



Amen. Tosengi mpenza ete bokanisa baoyo bazali kobika na bisika bibebisamaka noki 

na ba mbula wana ya kosila noki te, mpela, kobukana ya mabelé, nyoso ézala Kenya, 

ezala kati na bikolo bizingeli yango na Afrika ya Ebimelo ya ntango. Bobondela ete 

Nkolo Abatela bomoi, Abatela ba ndako mpe biyanganelo na bango mpe Apesa oyo 

esengeli mpo na mabota makoki kobungisa bato to biloko. Lisangá ya VGR Kenya 

bakomi, “Tozali kosenga na motema mobimba ete bandimi na bisika nyoso batema na 

biso elongo na mabondeli. Tika ete tokanisa bosenga oyo, kotia motema kati na Nkolo 

lokola ekimelo na biso, makasi na biso, mpe Azali lisungi na biso liyebi kozanga te na 

ntango ya mpasi. 

 

NDEKO STEVEN   

Amen. Boye, ndeko, tozali kozua bobele libaku oyo komema bosenga ya lolenge yango 

moko uta na engumba ya Mashingo awa kati ya Zimbabwe. Bazalaki na mbula mabe ya 

mopepe na mabángá, mpe bato mosusu bazalaki koloba ete yango eúti na mbéba ya El 

Nino. Nani ayebi? Kasi ekomaki ete mbúla yangó na mabangá wana makweaki bobele 

kopanza sámbá ya ba ndako, matongi, mituka, biloko ya bilanga kobebisama, mpe 

basengelaki kokima biteni ya ba ndako koluka bibómbanelo na bilekelo ya ba ndako, 

boko na bango bazalaki koloba ete maninisa mazalaki kopasuka. Olingaki komona 

ngómbá ya mabángá likolo ya mbeto mpe likolo ya ba kiti ya ndako na esika ya bopemi, 

mpe nsómo mpenza nsómo ya likambo kokóma na ntaka ya mwa ntango mokusé. 

Bandimi bazali kati na milimo malamu. Tozuaki litatoli ete moko na bandimi koloba ete 

bazalaki na Agapao Tablet na bango mpe Bluetooth ya kobimisela lolaka pembeni 

wana, etobolaki-tobolaki madusu na yango, kasi Agapao Tablet ezuaki libebí ata 

ndambo te; Ezali kosala malamu mpenza. Masanzoli na Nkolo! Nkolo Abatelaki yango, 

boye batondi mpenza na esengo. Kasi ezali na bandimi mingi. Kotala bobele ba video 

mpe bilili kouta epai na bandimi mpe babateli kuna ezali kotalisa ete libebi  ezalaki 

mingi, mpe kobebisama ya biloko, yango mpe lokola ezali na bosenga ya mabondeli na 

biso. 

 

NDEKO WILLIAM   

Ezali mpenza sóló. Na boye, tókanisa bandimi kuna na Kenya, na ngambo ya Ebimelo 

ya mói ya Afrika, elongo moko na baoyo kuna na Zimbabwe. 

 

NDEKO  STEVEN   



Matondi. Oyo elandi ezali ete tozali na esengo komemela bino lapólo kouta na mboka 

India na ntongo oyo. Kati na engumba ya Madurai, engumba ya kala ekendá nsango, 

mpe ezali na Etuka ya Tamil Nadu ezuami na mabóngo ya Ebale ya Vagay na Etuka 

ya Ngelé mpenza ya ekólo, etondi na nkita ya India, na ntempelo ya bonzéngá, mpe 

bisambelo ndengéngé na ndengé mpe ntombwa nyoso ya molimo oyo moto okokaki 

kobánza kozua na esiká ya bongo. Kasi oyo ebombami kati na nyoso wana ezali 

mayaka mpenza ya soló oyo ezali na liyaka ya motúya monene, oyo ezali Etindá 

ya ngonga oyo ezui nzubú na yango na mitema ya Mwasi ya libala moponami ya 

Nzambe. 

  

Molobi 2 

Mwa 

  

NDEKO STEVEN   

póso ilekí, pene ya bandimi 120 bayanganaki mpo ya nsúka ya póso ya godi kokumisa 

zingazinga ya Etindá oyo biso nyoso tomemiaka mingi. Esika ya bokutani ezalaki na 

eteni moko ya zamba kitoko, ezingelami na ba ngomba, mpe ezalaki na nyoso 

esengelamaki na yango mpo ya kolekisa butu, kosala ntango ya kimia, mabatisa, mpe 

Camp ya móto ya ndengé mosusu. 

 

NDEKO WILLIAM   

Boyoka lapólo: Bandimi babandaki kokóma mokolo mwa Mitano nsima ya nzanga, na 

mokolo ya 28 sánzá ya mwambe. Mpókwa wana, tolobaki na ntina na Elohim oyo 

akemdeki kotambwela Abalayama mpe boni Luka 17:30 ezali kokokisama lelo kati na 

Momboto ya Bokonzi ya Abalayama. Nsima na yango videó ya “Bozindo kobianga 

Bozindó” etalisamaki, mpe ezalaki na kopakolama ya kokamwa zingazinga na litongi. 

Mokolo ya Póso na ntongo, tosololaki na ntina ya litómbá ya Kofina Play. Eyanganelo 

bayokaki bongo na nsima Bilei ya Molimo Na Eleko Ekoki. Bandimi bazalaki na 

kosepela wana liteya lizalaki koleka, mpe eteni ya lobiko na nzoto ezalaki solo mpenza 

na nguya mingi. Nsima na yango ezalaki na bokutani mpo ya bana mpe bilengé. 

Bayikisamáki mpiko bazala kosala ba quiz na bango ya ba bande, mpe koyekola Bileko 

ya Lingomba mpe Bilembo. Bayekolaki mpe lolenge ya kosalela Journaling mpe litomba 

ya kozala na ntango na kimia elongo na Nkolo. Nsima na yango na pókwa wana 

bana, bana basepelaki na mwa ba sá mbóle kati ya Biblia. 



  

 

NDEKO STEVEN   

Molúlu ya libatisa mozalaki nsima na mpókwa yango wapi ba mpaka misato mpe elengé 

moko babatisamaki kati na Nkombo ya Nkolo Yesu Klisto. Na 6:30 mpókwa wana, 

bandimi bayanganaki mpo ya Elambo mpe Kosukwana Makáka. Elandanaki na bilei ya 

mpokwa, nsima mpo ya molúlú ya nsuka ya mokolo, moto nyoso asepelaki na bondeko 

mpe kokumisa zingázingá ya móto elongo. Bandimi bayembaki ba nzembo epai ya 

Nkolo mpe basanganaki elongo kati ya libondeli. Mokolo mwa Lomingo na ntongo, 

eyanganelo bayokaki liteya, Komeka Kosalela Nzambe Mosala, Nzokandé Libándá na 

Mokano Na Nzambe. Liteya nini oyo ya libanga ya motó ezalaki! Liteya yango moko 

elobaki nyoso na lolenge ete bosenga ya ndimbola ezalaki te. Totindi matondi na biso 

kouta na motema epai ya Ndeko Joel, moyangeli ya VGR mpo ya India, mpe lisangá 

mobimba ya VGR baoyo basungaki kotinda bilamba ya mabondeli mpe babondelaki 

mpo ya makutani maye. Nzambe Ápambola bino, Ndeko Sajit. 

 

Molobi 3 

  

Losako mpe boyei bolamu na eteni mosusu ya Kitoko. Mpo na baoyo na Amerika mpe 

na Canada baoyo na mikolo mileki batikaki kozua sms, mabongi ya telefone na yo ya 

kopekisa makambo ya nyámú-nyamu ntango mosusu ezalaki kokongola yango mpe 

kobimisa na esika emeseneki kokota. Oyo nde likambo ya ntango nyoso na boayo 

bakosalelaka Samsung, oyo na mikolo mileki ekendeki na yango kati na Google 

Messages lokola esika ekoyambaka ba sms na bango, kouta na mameló mingi 

mamesanámi na yango te kokota na bisika yango ya nyámú-nyamu mpe bibombelo 

bikangámi, zambi Eyanganelo ya Branham etindaka nsango na yango na mameló 

makeseni. Kotia nkombo na limelo moko káka ekoki te ntango mosusu kopekisa 

kokongolama ya sms wana kobimisa yango na esika na yango. Ba telefóne mosusu ya 

Android oyo izali kosalela Google Messages ikoki kozala na likambo yango moko, mpe 

basaleli ya iPhone bakoki kozwama na likambo yango moko ya ba sms na bango 

kokongolama mpe kobimisama na motindo yango moko. Soko ozalaki kozanga kozua 

makambo nyoso ya sika na ntango esengeli, tala ebombelo na yo ya Spam (nyámu-

nyamu:Mok.) Toyikisi yo mpiko ete ókanga ebátelelo ya Spam na yo ete ózala te na 

mikakatano wana. Tia na makanisi ete oyo mpe ekobebisa bokongoli ya ba sms 



mosusu na mikolo mikoya. Kende na site ya etenéte ya Eyanganelo ya Branham mpo 

oyeba malako mingi litambe na litambe, 

 

NDEKO WILLIAM   

Sikawa tobaluki na epai ya Côte d’Ivoire, wapi Ndeko George, moyangeli ya biló kuna, 

mpe na lisangá ya basali na ye bakendeki mobembo na mikolo mileki mosika na kati ya 

bitúka ya Eloli ya mboka kokabola Etindá. Bazongaki na makambo bakoki te kobosana 

noki. Libosó, na mbula oyo, Ndeko George na libóke ya bandeko elongo na ye 

balongwaki Abidjan kokende na epai ya Eloli ya Côte d’ Ivoire. Ebongisamaki ete 

bakotambolela bingumba 11 mpe mboka zingazinga kati ya mobembo ya mikolo15. 

Oyo bakutani na esika nyoso batelemaki ezalaki ndéngé moko: koyambama na móto-

móto, bosepeli mpe mitema lúku-lúku kosembola maboko kayamba Tablete, mpe 

kobeta milólo kogánga ba amen, ba Alelúya ntango nyoso mokanda ya Ndeko Joseph 

mozalaki kotángama na mongóngó makasi epai ya lingómbá. Nsima ya bokaboli, basali 

ya VGR bayekolisaki bandimi lolengé ya kosalela ba Tablete mpe bamonisaki bango 

mabongi manso kati na Tablete, miso ya baoyo bazuali makómáki polelé saa, koseka 

na bango na esengo eyaki lisusu monene, wana bazalaki komóna bo sóló ya oyo 

bazalaki na yango na maboko na bango. Bazali sikawa na nyoso basengeli na yango. 

 

NDEKO STEVEN   

Kotelema ya libosó ya basali ezalaki na Guiglo wapi bandimi útá na mboka mpe 

bingumba zingázingá bazuaki Tablete 56. Mobateli mokobya mboka wana, Ndeko 

Jacque, abongisaki bifandelo mpe apesaki lisungi monene epai na lisangá lokola 

bakobaki na mobembo na bango kotelema na ekabwelo ya Bangolo. Longwá wana 

bokaboli bokóbáki na Drakoy, wapi bandimi bazuaki tablete 138. Oyo ezalaki moko ya 

bikabwelo binéne kati ya mobembo. Tablete isúsu 37 ikabwamáki na Bangolo mpe 31 

na Biancoma. Lisangá mpe bakendaki na mboka mosusu oyo bango moko na lapólo 

balobaki ete ekokaki kokóta te, kuna bakabolaki tablete Agapao 26. Ndeko Memos 

apesaki bango lisungi ya ndégé wana lokola bakendeki kati ya bozindó na kati ya etúká 

yango, Nalingi ndengé bandeko balobi pene lokóla ete ekoka kokóta te. Kasi ata na kati 

kuna , Nzambe afungolaki nzela ete Liloba na Ye likómela mimboto mibongisamaki 

libosó. Masanzoli epai ya Nkolo. Akobi na kati ya mobembo. Lisangá likómáki na Man, 

epai wapi balekisaki mikolo misáto mobimba kokabola ba tablete 135. Kolongwa wana 

bakendeki na Danae mpe bakabolaki mosúsu 29. Ndeko George akamwaki koyoka ete 



bókó bandimi batambilaki na makolo kilometele 16, basúsu 40 mpe 50 kati ya ba nzela 

ya zamba káka kozala kuna kozua ba tablete Agapao na bango. 

 

NDEKO WILLIAM   

Eh, oyo nde mama na likambo mpo ya bandimi oyo kotambola na makolo kilometele 16 

tii basusu 50 kati na ba nzela ya zamba koya kozua Tablete. Masanzoli na Nkombo na 

Nkolo. Boye, lapólo ekóbi kati ya Zwanonian. Bakabolaki tablete 93. Bandimi ebelé 

kouta na biyanganelo bikeseni baoyo bamikomisaki naino te bayaki mpe kouta na ba 

zámba zingázingá, na elikia ya kozua tablete ya bango moko. Na boyebaka mpenza te 

bakaboli bakozonga lisusu ntango nini, bandeko bakanáki kopesa bandimi oyo tablete 

wana wana ntango yango. Mobembo mokobáki na engumba elandáki, epai wapi tablete 

isúsu 26 ikabwamáki. Ezalaki sikawa ntango mpo ya etemelo ya nsuka, wapi mboka 

miké mibalé ikabwanaki bobelé na kilometele misáto banso elongo, mpe kuna tablete 

77 ikabwamáki kuna. Lokola mbuma ya mobembo oyo , mabóta 648 kati ya bingumba 

10 bakoki sikawa koyóka Etindá ntango nyoso mpe bisiká nyoso. Masanzoli na Nkombo 

na Nkolo. Ya sóló, lokola bokaboli mosúsu nyoso, molimo mabe ameki kopekisa nyoso 

na nzela nyoso akoki. Kati na bokaboli bosangisaki mboka mibalé, ebólo ya bandoki 

bayebani malamu bakotáki na litongi wana na molángwá, kogánga mpe koloba ete 

mabelé yango mazali ya libota na bango. Babetaki na bisó mondengé mpe basengaki 

bokaboli bósúka mbala moko. Lisangá na kimia nyoso babóndelaki, mpe na pwasa, 

bilengé mibali bautaki soko wapi, bazuaki bandoki wana mpe babimaki na bangó mpe 

bokaboli bokóbáki na kozanga kotélemisama. Ezali likambo monéne, ndeko Stephen, 

ezali lokola ékanisela ngai ntango Ndeko Branham azalaki na Allemanyi, mpe kanisá 

ndengé bandoki mpe baoyo wana nyoso babiangaki ekumbaki, mpe hema ezalaki 

épumbwa, mpe oyebi, ba ntúkú ya ba 1000 ya bato kúná. Mpe Ndeko Branham 

abóndelaki káka libóndeli petee, kopámela bango, mpe na nsé ya monúti moko, mói 

mozalaki kongenga, mpe ekomákí polélé.  

  

NDEKO STEVEN   

Boye, Nzambe yango moko azali naino bobélé kokendé elongó na lotómo oyo, moninga 

na ngai, mpe Amen. Oyebi boni ezali na molimó mabé ntango likambo moko ya malamu 

ezali kokóma. Ayebi, mpe azali komeka kopekisa yango, kasi sóló ezali kokóba na 

yango libosó. Amen, amen. Boye, nsima ya bokaboli oyo, wana bilei bizalaki kopesama, 

mobateli ya esika yangó na pwasa abúngisáki mayele. Bandeko na mbala moko 



bamemáki likambo yango epai na Nkolo kati na mabondeli, mpe ndeko azalaki na 

makoki ya kozónga kati na ye moko, mpe azali malamu lelo. Mpe mpo na yango, 

totóndi Nkóló kotonda. 

 

NDEKO WILLIAM   

Amen. Ezali bongi    

 

NDEKO STEVEN   

bikamwá komóna oyo Nkólo azali kosala na Eloli ya Afrika, mpe komóna bokaboli 

mosúsu kolónga. Nakanisi lisúsu eúmeli mingi te, Côte d’Ivoire ezalaki kozua bokaboli 

na bango ya libosó. Sikawa ezali na koleka ba tablete 600 na maboko ya bato bobélé 

na mobembo oyo, mpe matondi epai na lisangá, Ndeko George, mpe ebólo mobimba 

ya VGR kati ya Côte d’Ivoire bazali kotia oyo nyoso na mosála kondimisama ete Liloba 

líbima epai na bato. Tokobatela bino nyoso kati na mabondeli na bisó mpe bókóba na 

mosála malamu boye. Nzambe Apámbola binó.  

 

NDEKO  WILLIAM   

Biló ya Malawi ezalaki na kelási ya Creations mpo na mwa ntango sikawa, na mwa 

ebólo ya bana batelemi ngwí bazalaki kokóla kati ya ntango. Oyo ebandáki na bayekoli 

kati ya 30 kino 50, kelasi moko na moko epumbwísikawa kati na bilengé 60 mpe 80.  

Nsima na sánzá ya Libwá 9, ntango Tapekids.org ebimisamaki, esaláki ete motángo 

momata lisusu. Lomingo lolandákí biló ya Malawi ezalaki na kelási mosusu ya 

Creations, kasi na esiká ya bana 60 lokola momeseno, bilengé130 bamonanaki mpo ya 

kelasi. 

   

NDEKO STEVEN   

Óo, koleka mbala ibalé motango bazalaki kotálela. Ee. Boye, boyóka lapólo ya ya 

Ndeko Saidi na mokolo oyo monéne. Kelasi ya Creations ya Malawi izali kokóla ntango 

nyoso tozali kobianga bana. Ntango ya moko ya ba kelasi ya bisó ya libosó, Natindaki 

bilili na VGR na Jeffersonville. Boni bana basepéáki kofánda na nsé kosála boyemi na 

bango. Bilílí biye bikómaki epai ya Ndeko Joseph, mpe azuaki pémélá ya kosóbela bisó 

mesa 10 na kiti 50 kopesa bana esika monéne mpe nsómí lokola bazali kolanda mpe 

kosála misálá na bango, ba mesa mpe na ba kiti isali ete kelási ímónana lokola kelási 

mpenza, mpe tozalaki na esengo koleka. Nzokandé, na kelási na bisó ya nsúka na 

sánzá ya Libwá na mokolo 12, bana bamónanáki mingi na bana sokó 130 

bamibakisákí na bisó. Na ebelé ya bana, tosengeláki kokabola bana na bibólo bibalé. 

Ebólo moko ezalaki project ya Mokambi, ntango mosúsu esálaki project ya mabangá 

ya biyatelo. Motángo ya bana moyáki koleka mabongisi na biso ya sika, mpe basúsu 

basengéli kofánda na nsé. Kasi basodá miké oyo etáli ata bango te. Bazalaki na esengo 

monéne kozala kúná,  

 

NDEKO WILLIAM   

hey ndeko! Ezali koyikisa mpiko komona bana kotonda na kosepela koya na ba kelasi 

na bango ya Creations. Bokobi ya kosepela na bango koya na ba kelasi ezali 

komonana boni ba kelasi oyo izali kobongóla bomoi na bango. Toyembaki mwa ba 

nzembo elongó na nsúka, mpe moko ya ba nzémbo ya kopesa móto ezalaki ba mpongo 

kopumbwa likoló koleka, mpo ete mwa ba mpongó oyo bapumbwaki mpenza likoló 

koleka nsima ya ntango na bisó elongó. Matondi, mpe Nzambe Apámbola bino, Ndeko 

 

 Molobi 4  

Saidi. 

  

NDEKO STEVEN   

Mpe na nsuka, mbala mingi na bomoi na bisó, makambo makómaka ntango nyoso te 

ndenge totálelaka, kasi mpo ya bandimi, toyebi ezali na eloko moko te ebimi na 

molongó na ntango ata moko zambí matámbéya moyengebene makambámí na Nkóló. 

Ndeko oyo Na Dar es Salam, Tanzania, apesi litatoli boni Nkóló Abongoli likambo ya 

kpókósó na libakú kopalanganisa etindá.  Litatoli litángámi boye, “Shalom Mwasi ya 

libála ya Klisto. Nkómbó na ngai ezali ndeko Joseph, mpe Nabikaka na Dar es Salam, 

Tanzania. Mokolo mwa Póso, sánzá ya Nsambo 4, Nazalaki na etuka ya Tanga mpo ya 

mosála. Nabongisáki kozonga na Dar es Salam mokolo yango moko mpo Nakoka 

kozala na bondeko na bandeko na ngai na mokolo mwa Lomingo. Mobembo mozuaki 

pene ya ngonga mitáno, boye Nayebaki nasengélaki kolongwa libosó. Ata bongo, wana 

ntango ya kokende ekokákí, Nayebaki ete nazalaki na mbongo mingi te mpo ya 

mobembo kozonga na Dar es Salam. Nabiangaki bato ebelé kosenga lisalisi, kasi 

ezuamákí te. Lokola ntango elekákí Nabandáki kolemba na motéma. 

  

NDEKO  WILLIAM   



Mpene na 9:00 na ntongó, ntango ya Monyele ya Afrika, nabetaki mabongó mpe 

nabóndéákï Libondeli na ngai lizalakí petee kasi sémbo. Tatá na bisó na Likoló, 

Nandimi nguya na Yo ezangí nsúka. Libóta na ngai mpe Ngai tolakákí koyángana 

mokolo ya Lomingo nyoso koyóka Mongóngó kolakisa bisó na nzela ya mosali na Yo 

William Marrion Branham. Lelo, Nazali na mbongo ya kokoka te kokende na Dar es 

Salam. Nandimi Yo moko okoki kosala ete Nakende mpe Nazala na bondeko na 

bandimi soko ezali Mokáno mwa Yo Mobongi Be, Amen. Nsima ya libondeli motéma na 

ngai moyókákí kimia, ata ko Namonaki naino eyano te. Nakánáki kati na ngai moko 

Nakolongwa na oyo nazali na yango. Nayebisáki soféle te likambo na ngai. Mpósá na 

ngai ezalaki kozila kino bato nyoso bakosíla kokita, nde nálobela ye likambo na ngai. 

Natikáki nyoso na maboko ya Nkóló. Nafandáki na kiti ya libosó nsima ya mokúmbi 

mótuka, mpe tobandákí mobembo. Pene ya minúti 40 kati ya mobembo, mokúmbi 

mótuka atúní “moto moko azali nde na flash drive to telefóne mpo tokangisa na mótuka 

tóyóka mozïki? 

 

NDEKO STEVEN   

Na esiká wana, napesaki fóne na ngai, mpe soféle akangisaki yango. Nafináki Play, 

mpe liteya lizalaki koleka lizalákí “Yesu Klisto lolengé moko lobí, lelo, mpe libélá“ 

etéyámáki na 1963. Kati na makanisi na ngai, nakanisaki ete bato basúsu kati ya 

mótuka bakokaki kobóya, lokola mingi bazalaki bazumúna to bandimaki etindá te. Kasi 

likambo moko ya kokamwisa likómaki. Kimia ya ndenge wana ekweáki kati na mótuka. 

Moto nyoso alandáki na bokéngi. Ntango litéa wana esilaki, natiaki mosúsu. Mbalo oyo 

ezalaki lingómbá lizimbisámi na mokili.  

 

NDEKO WILLIAM   

Eh! 

  

NDEKO STEVEN   

Tokobáki na mobembo na bisó, toyaki kokóma na Dar es Salam. Nsima bato mosúsu 

nyoso bakitákí, soféle atunaki ngai, “Moto oyo azali nani oyo azali kotéya? Nayanolaki, 

“Azali mosakoli mpo ya libóta oyo, Ndeko William Marrion Branham. Na kokamwa na 

ngai, ayanolaki, “Ezali mpenza sóló. Nsima alobaki na ngai ete azali mondimi ya sika 

aútáki kobatisama na losámbo moko na Dar es Salam eleki sánzá misato. We 

continued on our journey and eventually arrived in Dar es Salaam.   



  

NDEKO WILLIAM   

Eh, motéma na ngai motóndaki na esengo lokola nazalaki na libakú ya kosolola na ye 

mingi lisúsu na etindá. Azalaki na matondi mingi, kasi oyo esimbaki ngai kútu koleka 

yango, na esiká átika ngai na ekitelo, amemaki ngai kino pene na ndako na ngai na 

kozanga kosenga mbongo mosúsu. Na ntango wana, Namónáki ete Nzambe akendeki 

libosó na ngai. 

 

NDEKO  STEVEN   

Amen. 

  

NDEKO WILLIAM   

Nasengaki Nkoló áfungola nzela mpo na ngai kokóma Dar es Salam ete nazala na 

bandeko na ngai na bomoko mokolo ya Lomingo. Nazalaki na mbongo ya kokoka te 

mpo ya mobembo, kasi Nzambe, ezali káka te ete Afungweláki ngai nzela; Akomisaki 

mpe mobembo yango libaku malamu mpo ya ngai kokabola Etindá oyo na moto moko 

oyo azalaki asi abandi koluka Ye. Epai na ngai oyo ezalaki mpenza likambo ya kotika 

monoko polélé kouta na Nzambe. Oyo emónánáki na ebandeli lokola bozángá ya 

mbongo ekómáki ekuke polélé kolingisa ngai Nákútana na moto mosúsu na etíndá na 

Ye. Nakaboli litatoli oyo na Mwasi ya libála ya Yesu Klisto na mokili mobimba 

kokembisa kondima na yo mpe kozóngisa nkémbo nyoso epai na Nkoló na bisó Yesu 

Klisto. Azali ntango nyoso sembo. Wa bino kati na Klisto, Ndeko na bino mobali útá Dar 

es Salam, Tanzania. Oyo mamá na likambo.  

 

 NDEKO STEVEN   

Motéma mosengelaki koyóka na ntina na yango. Boye, na yango, tosúkisi eténi oyo. 

Kasi libosó tókende, liyebisi moko ya nsuka: eleki mbúla 64, Ndeko Branham atéyákí 

litéya moko ya nguya mpenza ebiangámi “Litongi Ya Moto Oyo Abongí Be. Kuna 

alakisaki bisó oyo esengélámákí na yango kotonga litongi wana. Boye, póso ekoya 

tozali kobimisa bilóko ya sika mpo ya bokundoli mokolo litéya oyo litéyámákí oyo 

lipémélámáki na nkomá ya Ndeko Branham ye moko mpo ya litéya oyo. Bozala kotála 

biloko ya litongi likoló ya esómbelo mpe Tapekids.org póso ekolanda. 

 

NDEKO WILLIAM   

Nakoki kozila te. Boye, lokola bokoki koyóka nzembo na nsima, tolingaki totika bino lelo 

na ba nzembo ya Malawi ya kelasi ya Creations. Lokola ntango nyoso, totóndi bino mpo 

ya komibakisa na bisó lelo. Soko Nkólo Alingi tozali kotalela komóna bino nyoso póso 

ekoya. Kasi kino ntango wana, Nzambe Ápámbola binó mpe Shalom. 

 

 

 


